
ТАҚРИЗИ МУАССИСАИ ПЕШБАР
ба диссертатсияи Олимзода Муҳаммадёр Абдулҳай дар мавзуи «Асосҳои 
ҳуқуқй-конститутсионии интихоботи Президенти Ҷумҳурии Тоҷикистон» 
барои дарёфти дараҷаи илмии номзади илмҳои ҳуқуқшиносӣ аз рӯйи 
ихтисоси 5.5.2. Ҳуқуқи конститутсионӣ, ҳуқуқи мурофиаи судии 
конститутсионӣ, танзими ҳуқуқии ҳокимияти маҳаллӣ (илмҳои 
ҳуқуқшиносӣ)

1. Мутобиқати мавзуъ ва муҳтавои диссертатсия ба шиносномаи 
ихтисоси илмӣ. Мавзуъ ва муҳтавои диссертатсияи Олимзода 
Муҳаммадёр Абдулҳай пурра ба шиносномаи ихтисоси 5.5.2, Ҳуқуқи 
конститутсионӣ; ҳуқуқи мурофиаи судии конститутсионӣ; танзими 
ҳуқуқии ҳокимияти маҳаллй мутобиқат дошта, масъалаҳои назариявӣ ва 
амалии асосҳои ҳуқуқӣ-конститутсионии интихоботи Президенти 
Ҷумҳурии Тоҷикистонро фаро мегирад.

2. Мубрамии мавзуи таҳқиқ. Мавзуи таҳқиқоти диссертатсионии 
Олимзода Муҳаммадёр Абдулҳай дорои аҳаммияти баланди назариявй ва 
амалй мебошад. Қайд гардид, ки интихобот дар низоми демократа яке аз 
муҳимтарин ниҳодест, ки ифодаи ирода ва иштироки бевоситаи мардумро 
дар идора кардани давлат таъмин менамояд. Ҷумҳурии Тоҷикистон баъди 
ба даст овардани истиқлолият ҳамчун давлати соҳибихтиёр, ҳуқуқбунёд, 
дунявй ва ягона роҳи демократии тараққиётро пеш гирифт ва тибқи 
Конститутсия барои ҳар як инсон фароҳам овардани шароити зиндагии 
арзанда ва инкишофи оздонаро мароми бунёдии худ эълон намуд. Дар ин 
робита интихобот яке аз муҳимтарин василаҳои расидан ба ин ҳадафҳо 
мебошад. Илова ба ин, интихоботи озоду шаффофи Президенти 
Ҷумҳурии Тоҷикистон яке аз василаҳои муҳимми суботи ҷомеаи 
шаҳрвандӣ ва рушди давлатамон бо роҳи демократия аст.

Интихоботи Президенти Ҷумҳурии Тоҷикистон маъракаи муҳимми 
сиёсй буда, дар доираи талаботи қонунгузории миллӣ ва стандартҳои 
байналмилалй озод, шаффоф ва ошкоро баргузор намудани он омили 
таҳкими эътимоду боварӣ дар ҷомеа маҳсуб меёбад. Бо роҳи 
гузаронидани интихобот аслан мардум намояндагони худро барои иҷрои 
вазифа ва мансабҳои муайяни давлатӣ интихоб менамоянд. Мувофиқи 
таҷрибаи ҷаҳонй халқ дар замони муосир ба воситаи интихобот ва 
раъйпурсй мақсаду мароми худро амалй карда, ба ин восита дар

идоракунии давлат саҳм мегузорад. Интихоботи Президент яке аз 
чорабиниҳои муҳимми сиёсй дар ҳаёти давлат ба шумор меравад. 
Конститутсияи Ҷумҳурии Тоҷикистон ҳатмӣ будани интихоботи 
Президента Ҷумҳурии Тоҷикистонро пешбинй карда, муқаррароти 
умумии алоҳидаии баргузории интихоботи сарвари давлатро мустаҳкам 
мекунад (м. 65) ва имкон медиҳад, ки қонунгузорӣ паҳлуҳои муҳимми 
интихоботи Президента Ҷумҳурии Тоҷикистон дар низоми интихоботиро 
муайян намояд.

3. Дараҷаи асосноккунии гузоришҳои илмй, хулосаю пешниҳод, ки 
дар диссертатсия оварда шудаанд. Гузоришҳои илмй, хулосаҳо ва 
пешниҳодҳое, ки дар диссертатсия баён гардидаанд, дорой дараҷаи 
баланди асоснокй мебошанд. Муаллиф ба таври низомнок аз усулҳои 
муосири таҳқиқи илмй - аз ҷумла таҳлили муқоисавӣ-ҳуқуқй, таҳлили 
таърихию ҳуқуқй, усули расмию ҳуқуқӣ ва таҳлили низомӣ-сохторӣ 
истифода намуда, ба ҳулосаҳои муътамад ва далелӣ расидааст.

Дар таҳқиқ такя ба манбаъҳои гуногуни илмӣ-назариявй ва амалияи 
ҳуқуқй сурат гирифта, маводи конститутсияҳо, қонунгузории миллӣ, 
санадҳои зерқонунӣ бо таҳлилҳои дмиқ фаро гирифта шудаанд. Ҳамин 
тавр, ҳар як хулосаи илмй на танҳо ба мантиқ ва назария такя мекунад, 
балки бо далелҳои ҳуқуқӣ ва таҷрибаи амалии кишварҳои минтақа низ 
асоснок мегардад.

Пешниҳодҳои муаллиф хусусияти навоварона ва амалй доранд. Онҳо 
ба такмили қонунгузории миллӣ, рушди низоми интихоботй, беҳсозии 
ваколатҳои сарвари давлат ва ташаккули механизми мувозинати шохаҳои 
ҳокимият равона гардида, дорои арзиши воқеии татбиқӣ мебошанд. 
Муаллиф тавонистааст дар натиҷаи таҳлили санандҳои меъёрии ҳуқуқӣ, 
адабиётҳои илмй таҷрибаи давлатҳои Иттиҳоди давлатҳои мустақилро 
муқоиса намояд ва дар асоси он тавсияҳое таҳия кунад, ки метавонанд 
барои ислоҳоти конститутсионй ва баланд бардоштани самаранокии 
фаъолияти мақомоти олии ҳокимияти давлатй дар Ҷумҳурии Тоҷикистон 
истифода шаванд.

Дар маҷмуъ, гузоришҳои илмӣ ва хулосаҳои диссертатсия дорои 
дараҷаи баланди асоснокии назариявӣ ва амалӣ буда, ба рушди илми 
ҳуқуқи конститутсионй ва таҷрибаи давлатдорй саҳми назаррас 
мегузоранд.

4. Навгонии илмии таҳқиқ ва саҳеҳии натиҷаҳои гирифташуда. 
Диссертатсия бо навгонии худ аз корҳои қаблан анҷомшуда фарқ мекунад 
ва дорои аҳаммияти назарраси илмй мебошад. Муаллиф бори аввал 
таҳқиқот дар илми ҳуқуқи конститутсионии ватанӣ оид ба асосҳои ҳуқуқӣ 
конститутсионии интихоботи Президента Ҷумҳурии Тоҷикистон бо 
назардошти анъанаҳои таърихй ва тағйирёбии унсурҳои моддиву 
маънавии он дар ҷомеа буда, таҳлил намудааст. Дар асоси таҳлил, 
омӯзиш ва хулосабарории муаллифӣ масъалаҳои гуногуни 
баррасишавандаи таҳқиқот, аз ҷумла, мафҳум ва моҳияти ҳуқуқи 
интихобот ва низоми интихобот, мафҳум ва намудҳои давраҳои 
мурофиаи интихоботи Президента Ҷумҳурии Тоҷикистон, танзими 
ҳуқуқӣ-конститутсионии интихоботи Президенти Ҷумҳурии Тоҷикистон,

V

ҳуқуқӣ-конститутсионии ҳуқуқҳои фаъол ва ғайрифаъол дар ҷараёни 
баргузории интихоботи Президенты Ҷумҳурии Тоҷикистон, асосҳои 
ҳуқуқии танзими вазъи ҳуқуқии номзадон ба мансаби Президенти 
Ҷумҳурии Тоҷикистон, хусусиятҳои хоси раванди ташкил ва 
гузаронидани интихоботи Президенти Ҷумҳурии Тоҷикистон, таҳлили 
муқоисавии ташкил ва гузаронидани интихоботи Президент дар 
Ҷумҳурии Тоҷикистон ва кишварҳои хориҷӣ (ё давлатҳои пасошуравӣ) 
мавриди таҳқиқ қарор гирифтаанд.

Саҳеҳии натиҷаҳои таҳқиқот бо истифодаи васеи манбаъҳои ҳуқуқӣ 
ва назариявй - конститутсияҳо ва қонунгузории амалкунандаи 
кишварҳои минтақа, амалияи сиёсӣ ва таҷрибаи қиёсӣ таъмин гардидааст.

Ҳамин тариқ, навгонии илмй ва саҳеҳии натиҷаҳои гирифташуда 
имкон медиҳанд, ки диссертатсия ҳамчун тадқиқоти инноватсионӣ ва 
боэътимод арзёбӣ гардад, ки ҳам ба рушди назарияи ҳуқуқи 
конститутсионй ва ҳам ба такмили қонунгузорӣ саҳми воқеӣ мегузорад.

5. Аҳаммияти илмӣ, амалӣ, иқтисодӣ ва иҷтимоии натиҷаҳои 
диссертатсия. Аҳаммияти илмии диссертатсия дар он ифода меёбад, ки 
натиҷаҳои диссертатсия ба рушди, назарияи ҳуқуқи конститутсионй саҳми 
назаррас мегузоранд. Муаллифи дар асоси омӯзиши васеи маводҳои илмй 
ва таҷрибавй, таърихи пайдоиш ва инкишофи мафҳум ва моҳияти ҳуқуқи 
интихобот ва низоми интихобот, мафҳум ва намудҳои давраҳои 
мурофиаи интихоботи Президенти Ҷумҳурии Тоҷикистон, танзими 
ҳуқуқи конститутсионии интихоботи Президенти Ҷумҳурии Тоҷикистон, 
ҳуқуқӣ-конститутсионии ҳуқуқҳои фаъол ва ғайрифаъол дар ҷараёни 
баргузории интихоботи Президенти Ҷумҳурии Тоҷикистон, вазъи 
ҳуқуқии номзадон ба мансаби Президенти Ҷумҳурии Тоҷикистон, 
хусусиятҳои хоси баргузории ҷараёни интихоботи Президенти Ҷумҳурии 
Тоҷикистон, муқоисаи ташкил ва баргузории интихоботи Президент дар 
Ҷумҳурии Тоҷикистон ва мамлакатҳои хориҷӣ (ё давлатҳои пасошуравӣ)- 
ро тавассути татбиқи шаклҳои гуногуни ҳокимият муайян намуда, барои 
такмили қонунгузории танзимкунандаи муносибатҳои соҳаи мазкур 
тавсияҳо пешниҳод намудааст.

Аҳаммияти амалӣ бо он зоҳир мегардад, ки хулосаҳо ва пешниҳодҳои 
муаллиф метавонанд дар фаъолияти мақомоти қонунгузор ва иҷроияи 
ҳокимият барои такмили қонунгузорй, гузаронидани ислоҳоти 
конститутсионй ва рушди низоми интихобот истифода шаванд.

Илова бар ин, нуқтаҳои асосӣ ва натиҷаҳои таҳқиқот метавонанд 
ҳамчун воситаи баланд бардоштани сатҳи шуури ҳуқуқӣ, маърифати 
ҳуқуқӣ, эътирофи арзишҳои инсонӣ, инчунин, таҳкими фаъолнокии 
ҳуқуқии шаҳрвандон хизмат намуда, дар татбиқи барномаҳои давлатӣ, 
раванди рушд ва амалигардонии ҳуқуқҳои сиёсии шаҳрвандон истифода 
шаванд. Ҳамзамон, дар таълими фанҳои «Асосҳои ҳуқуқии интихобот», 
«Ҳуқуқи конститутсионй» ва ғайра, ҳангоми навиштани корҳои курсӣ, 
рисолаҳои хатм, рисолаҳои магистрй ва рефератҳо истифода бурда 
шаванд.

Аҳаммияти иқтисодии рисола бо он дарҷ гардидааст, ки 
пешниҳодҳои муаллиф дар самти такмили низоми интихоботй ва

идоракунии давлатй, баланд шудани самаранокии идоракунй ва 
истифодаи оқилонаи захираҳои давлатй мусоидат мекунанд. Бо ин роҳ, 
натиҷаҳои таҳқиқот метавонанд барои беҳсозии фаъолияти идоракунии 
давлатй ва афзоиши самаранокии иқтисодии сиёсати давлатй мусоидат 
намоянд.

Аҳаммияти иҷтимоии таҳқиқот дар онзикр мегардад, ки таҳқиқот 
дорой аҳаммияти муҳим барои ҷомеа мебошад, зеро такмили интихоботи 
сарвари давлат ба баланд бардоштани сатҳи эътимоди мардум ба 
ҳокимияти давлатй ва таҳкими суботи сиёсиву иҷтимоӣ равона шудааст. 
Бо татбиқи пешниҳодҳои муаллиф, заминаҳои густариши ҷомеаи 
шаҳрвандӣ, таҳкими давлатй демократӣ ва таъмини адолати иҷтимоӣ 
фароҳам меояд.

6. Дараҷаи эътимоднокии натиҷаҳои таҳқиқ, дурустӣ ва асоснокии 
натиҷаҳои таҳқиқ.

Натиҷаҳои бадастомадаи диссертатсия дорои дараҷаи баланди 
эътимоднокӣ буда, дурустӣ ва асоснокии онҳо бо як қатор омилҳои илмӣ 
таъмин мегардад. Пеш аз ҳама, муаллиф ба таври мунтазам аз маҷмуи 
усулҳои умумии илмй ва махсус v- таҳлили диалектикӣ, усули расмию 
ҳуқуқӣ, муқоисавӣ-ҳуқуқӣ, таърихию ҳуқуқӣ ва таҳлили низомй-сохторӣ 
истифода бурда, ба хулосаҳои илмй бо дараҷаи баланди мантиқ ва далел 
такя кардааст.

Эътимоднокии натиҷаҳои таҳқиқот ба таҳлили воқеъбинона ва 
ҳаматарафаи пажӯҳишҳои назарӣ ва амалии марбут ба паҳлуҳои гуногуни 
ҳуқуқҳои иқтисодиву иҷтимоӣ, таҳлили натиҷа ва хулосаҳои дар илм 
пазируфташуда, мафҳумҳо, ақидаҳо ва тавсияҳои назарию амалии 
муаллиф, нуктаҳои илмии таҳқиқот ва тавсияҳо, таҳлили муқоисавӣ 
ҳуқуқии қонунгузории миллӣ бо санадҳои меъёрии ҳуқуқии 
байналмилалӣ ва давлатҳои алоҳида дар самти ҳуқуқҳои марбута, 
таҳқиқи ҳолати кунунӣ, дурнамо ва роҳҳои такмили ҳимояи ҳуқуқҳои 
иқтисодиву иҷтимоӣ асос меёбад.

Дурустии хулосаҳо бо такя ба манбаъҳои назариявии муътамад низ 
собит мегардад: осори донишмандони ватанй ва хориҷӣ дар соҳаи ҳуқуқи 
конститутсионй ва назарияи давлат ва ҳуқуқ мавриди омӯзиш қарор 
гирифта, андешаҳои илмии онҳо ба таҳкими асоснокии хулосаҳои 
муаллиф мусоидат кардаанд.

Асоснокии натиҷаҳо дар он ифода меёбад, ки онҳо на танҳо ба 
таҳлили назариявй, балки ба далелҳои мушаххаси ҳуқуқӣ ва амалия такя 
дорайд. Ин хусусият ба диссертатсия эътибори илмй ва арзиши амалй 
медиҳад.

Дар маҷмуъ, натиҷаҳои таҳқиқ дорои дараҷаи баланди эътимоднокӣ, 
дурустӣ ва асоснокии илмй буда, метавонанд ҳамчун заминай боэътимод 
барои таҳқиқоти минбаъда ва истифодаи амалии онҳо дар қонунгузорӣ ва 
ислоҳоти конститутсионй хизмат намоянд.

7. Саҳми шахсии довталаби дарёфти дараҷаи илмй дар таҳқиқ.
Саҳми шахсии муаллифи диссертатсия дар он зОҳир меёбад, ки дар 

асоси омӯзиши васеи маводҳои илмй ва таҷрибавй, таърихи пайдоиш ва 
инкишофи мафҳум ва моҳияти ҳуқуқи интихобот ва низоми интихобот,

мафҳум ва намудҳои давраҳои мурофиаи интихоботи Президенты 
Ҷумҳурии Тоҷикистон, танзими ҳуқуқи конститутсионии интихоботи 
Президенти Ҷумҳурии Тоҷикистон, ҳуқуқӣ-конститутсионии ҳуқуқҳои 
фаъол ва ғайрифаъол дар ҷараёни баргузории интихоботи Президенти 
Ҷумҳурии Тоҷикистон, вазъи ҳуқуқии номзадон ба мансаби Президенти 
Ҷумҳурии Тоҷикистон, хусусцятҳои хоси баргузории ҷараёни интихоботи 
Президенти Ҷумҳурии Тоҷикистон, муқоисаи ташкил ва баргузории 
интихоботи Президент дар Ҷумҳурии Тоҷикистон ва мамлакатҳои хориҷӣ 
(ё давлатҳои пасошуравӣ)-ро тавассути татбиқи шаклҳои гуногуни 
ҳокимият муайян намуда, барои такмили қонунгузории танзимкунандаи 
муносибатҳои соҳаи мазкур тавсияҳо пешниҳод намудааст.

Дар тарзи навишт, масъалагузорӣ ва усулҳои таҳқиқотии 
истифодашуда низ таҷассумгари саҳми шахсии муаллиф мебошад. 
Муаллиф тавонистааст, ки бо истифодаи методологияҳои муосири 
таҳқиқотӣ ва таҷрибди амалии қонуният, тахдили масъалаҳоро ба анҷом 
расонад. Дар маҷмӯъ, тамоми равандҳои илмй ва усулй, ки дар таҳияи 
диссертатсия истифода шудаанд, нишондиҳандаи сатҳи баланди эҷодкорӣ 
ва масъулияти илмию касбии муаллиф мебошанд

Ҳамин тариқ, натиҷаҳои бадастомада ба таҳкими асосҳои назариявӣ 
ва амалии илми ҳуқуқи конститутсионй мусоидат карда, тавсияҳои 
пешниҳодшуда дорои арзиши воқеӣ барои қонунгузорй ва амалияи 
татбиқи ҳуқуқ мебошанд.

8. Нашри натиҷаҳои таҳқиқ дар маҷаллаҳои тақризшавандаи илмӣ.
Дойр ба мавзуи диссертатсия ва моҳияти он диссертант 9 мақолаҳои 

илмй, аз ҷумла, 5 адади онҳо дар маҷаллаҳои тақризшавандаи 
тавсиянамудаи Комиссияи олии аттестатсионии назди Президенти 
Ҷумҳурии Тоҷикистон ва 4 мақола дар нашрияҳои дигар ба табъ 
расонидааст. Дар ин нашрияҳо натиҷаҳои калидй, хулосаҳои илмй ва 
тавияҳои пешниҳодкардаи унвонҷӯ ба таври мушаххас ва возеҳ баён 
ёфтаанд. Аз ҷумла:

I. Мақолаҳое, ки дар маҷаллаҳои тақризшаванда ва тавсиякардаи 
Комиссияи олии аттестатсионии назди Президенти Ҷумҳурии Тоҷикистон 
ба табъ расидаанд:

[1 -М]. Зоир, Ҷ.М., Олимзода, М.А. Таъсиси Институти президента 
дар Ҷумҳурии Тоҷикистон [Матн] / Ҷ.М. Зоир, М.А. Олимзода // 
Маҷаллаи академии ҳуқуқ. - 2019. - №1 (29). - С.55-60. ISSN 2305-0535.

[2 -М]. Олимзода, М.А., Таъсири ҳуқуқи байналмилалии интихобот ба 
қонункузории интихоботи Президенти Ҷумҳурии Тоҷикистон [Матн] / 
М.А. Олимзода // Идоракунии давлатӣ. - 2022. - №4.2.(59). - С. 312-319. 
ISSN 2664-0651.

[3 -М]. Олимзода, М.А. Ташаккули қонунгузорӣ дар бораи 
интихоботи Президенти Ҷумҳурии Тоҷикистон [Матн] / М.А. Олимзода // 
Маҷаллаи академии ҳуқуқ. - 2023. - №1. - С. 43-47. ISSN 2305-0535.

[4 -М]. Олимзода, М.А. Мафҳум ва намудҳои давраҳои мурофиаи 
интихоботи Президенти Ҷумҳурии Тоҷикистон [Матн]7 М.А. Олимзода // 
Маҷаллаи академии ҳуқуқ. - 2025. - №2. - С. 155 161. ISSN 2305-0535.

[5 -М]. Олимзода, М.А. Хусусиятҳои хоси баргузории ҷараёни 
интихоботи Президента Ҷумҳурии Тоҷикистон [Мата] / М.А. Олимзода // 
Маҷаллаи идоракунии давлатй. - 2025. - №3. - С. 412 422. ISSN 2664-0651.

II. Мақолаҳои илмие, ки дар маҷмуаҳо ва дигар нашрияҳои илмй- 
амалй чоп шудаанд:

[6- М]. Олимзода, М.А. Самтҳои асосии такмили қонунгузорӣ дар 
бораи интихоботи Президента Ҷумҳурии Тоҷикистон [Матн] / 
М.А. Олимзода // Конференсияи илмй - назариявй ҷумҳуриявӣ: Нақши 
Конститутсия дар рушди сиёсати хориҷии Ҷумҳурии Тоҷикистон: маводи 
конференсияи илмй - назариявй. - Душанбе, 2021. - С. 95-104.

[7- М]. Олимзода, М.А. Интихобот асоси падидаи демократияи 
бевосита [Матн] / М.А. Олимзода // Конференсияи ҷумҳуриявии илмй- 
амалӣ «Нақш ва ҷойгоҳи муҳаққиқони ватанй дар рушди илми 
ҳуқуқшиносй» вазъ ва дурнамо, дар АИДНПҶТ. - Душанбе, 18 апрели 
соли 2024. - С. 464-473.

[8- М]. Олимзода, М.А. Вазъй ҳуқуқии номзад ба мансаби Президента 
Ҷумҳурии Тоҷикистон [Матн] / М.А. Олимзода // Конференсияи 
ҷумҳуриявии илмй-амалй дар мавзуи «Нақши Конститутсияи Ҷумҳурии 
Тоҷикистон дар рушди қонунгузории маданй» дар АИДНПҶТ. - 
Душанбе, 31-уми октябри соли 2024. - С. 3 51-401.

[9- М]. Олимзода, М.А. Тоҳлили муқоисавии ташкил ва баргузории 
интихоботи Президента дар Ҷумҳурии Тоҷикистон ва мамлакатҳои 
хориҷй (ё давлатҳои пасошуравй [Матн] / М.А. Олимзода // Конференсияи 
ҷумҳуриявии илмй-амалй дар мавзуъи «Масъалаҳои мубрами ҳуқуқи 
интихоботй ва низоми интихобот дар Ҷумҳурии Тоҷикистон» дар 
АИДНПҶТ. - Душанбе, 21 февралй соли 2025. - С. 99-113.

9. Арзёбии мазмуни диссертатсия ва дараҷаи ба итмом расидани он. 
Сохтор ва ҳаҷми диссертатсия.

Диссертатсия аз ҷиҳати мазмун ва ҳаҷм комилан анҷомёфта буда, 
сохтори он ба талаботи стандартии корҳои диссертатсионӣ мутобиқ аст. 
Дар муқаддима аҳаммияти мавзӯи таҳқиқ асоснок гардида, дараҷаи 
омӯзиши масъала арзёбӣ шудааст. Ҳамзамон, объект ва мавзӯи таҳқиқот, 
ҳадаф ва вазифаҳо, асосҳои назариявию методологй, навгониҳои илмӣ ва 
аҳаммияти назариявию амалӣ ба таври возеҳ муайян шудаанд.

Сохтори диссертатсия аз муқаддима, се боб, хулосаҳо, тавсияҳо, 
рӯйхати адабиёт ва феҳристи нашрияҳои муаллиф иборат буда, мутобиқ 
ба мантиқ ва ҳадафҳои тадқиқот ташкил ёфтааст. Ҳар як боб дорои 
пайдарҳамии м^нтиқӣ ва таҳлили муфассал мебошад, ки муҳтавои 
умумии мавзӯъро ҳамаҷониба фаро мегирад.

Боби якуми диссертатсия «Мафҳум ва моҳияти низоми интихоботи 
президента дар Ҷумҳурии Тоҷикистон ва давраҳои он» ном гирифта, аз 2 
зербоб иборат мебошад. Дар зербоби аввали ин боб «Мафҳум ва моҳияти 
ҳуқуқи интихобот ва низоми интихобот» мавриди баррасй қарор 
гирифтаанд. Таҳлили мафҳуми «интихобот» яке аз падидаҳои асосӣ ва 
фарогири илми ҳуқуқшиносӣ ба шумор рафта, ҳам дар доираи таҳқиқоти 
илмй ва ҳам дар афкори омма васеъ истифода мешавад. Бо‘вуҷуди ин, 
истифодаи густурдаи ин мафҳум на ҳамеша бо фаҳми амиқ ва мазмуни

мукаммал ҳамроҳ аст, ки боиси шарҳу тафсирҳои гуногун мегардад. Бо 
назардошти нақши муҳим ва мақоми хоссаи интихобот дар низоми сиёсй, 
зарурати дарки амиқи он беш аз пеш эҳсос мегардад. Бо ба даст овардани 
истиқлоли давлатӣ, Тоҷикистон роҳи бунёди давлати ҳуқуқбунёди 
демократиро интихоб намуда, арзишҳои асосии ин давлатро ҳам дар 
Конститутсияи кишвар ва ҳам дар қонунгузории соҳавии он инъикос 
намуд. Махсусан, дар ин замина, ҳифзи ҳуқуқу озодиҳои инсон - ҳамчун 
яке аз принсипҳои муайянкунандаи волоияти қонун ҷой дорад.

Зербоби дувуми боби аввал «Мафҳум ва намудҳои давраҳои 
мурофиаи интихоботи Президента Ҷумҳурии Тоҷикистон» унвон 
гирифтааст. Муаллиф дар ин қисмати рисола ба ин натиҷа мерасад, ки 
раванди интихоботй механизми марказии идоракунии демократиро 
таҷассум мекунад, ки ташаккули қонунии ниҳодҳои олии давлатиро 
таъмин намуда, иродаи шаҳрвандонро инъикос менамояд. Ин раванд на 
танҳо принсипҳои асрсии ҳокимияти халқиро мустаҳкам мекунад, балки 
ба фаъолияти низоми идоракунии давлати, ислоҳоти сохторй ва 
мавқеъгирии байналмилалии давлат таъсири бевосита мерасонад. Дар ин 
замина, омӯзиши раванди интихобот ба мо имкон медиҳад, ки тамоюлҳои 
рушди демократиро таҳлил 16 кунем, мушкилоти асосии марбут ба 
фарҳанги интихоботй ва муҳити институтсионалиро муайян карда, 
дурнамои навсозии низоми идоракунии давлатиро баҳо диҳем.

Боби дувуми диссертатсия «Танзими ҳуқуқӣ-конситутсиони раванди 
интихоботи Президента Ҷумҳурии Тоҷикистон» унвон гирифта, аз се 
зербоб таркиб ёфтааст. Зербоби аввали ин боб мавзуи «Танзими ҳуқуқӣ 
конститутсионии интихоботи Президенти Ҷумҳурии Тоҷикистон»-ро 
баррасй мекунад. Муаллиф тазаккур медиҳад, ки танзими 
конститутсионӣ-ҳуқуқии тартиби ташкил ва гузаронидани интихоботи 
Президенти Ҷумҳурии Тоҷикистон дар доираи васеи санадҳои ҳуқуқӣ 
амалй карда мешавад. Яке аз масъалаҳои асосие, ки дар ин раванд ҳал 
карда мешавад, ин ташаккул додани шароити мусоиди низоми 
интихоботй мебошад, ки ба хусусиятҳои миллӣ ва роҳҳои асосии раванди 
18 ҷаҳонии демократа мувофиқ аст. Дар иртибот ба ин, масъалаи танзими 
конститутсионӣ-ҳуқуқии ин раванд аҳаммияти махсусро пайдо мекунад. 
Охир, маҳз интихобот, яке аз шаклҳои муҳимтарини қонуният пайдо 
кардани ҳокимияти давлати, аз ҷумла, ҳокимияти президента мебошад.

Зербоби дувуми боби дувум «Танзими ҳуқуқӣ-конститутсионии 
ҳуқуқҳои фаъол ва гайрифаъол дар ҷараёни баргузории интихоботи 
Президенти Ҷум^урии Тоҷикистон» ном дорад.

Муаллиф дар ин қисмат чунин мепиндорад, ки дар солҳои охир 
раванди интихоботй дар ҳаёти ҷамъиятӣ-сиёсии Ҷумҳурии Тоҷикистон 
ҷойгоҳи марказӣ пайдо намуда, ба яке аз абзорҳои муҳимми татбиқи 
принсипи ҳокимияти халқ табдил ёфтааст. Интихобот на танҳо ҳамчун 
механизми ташаккули мақомоти ҳокимияти давлатӣ амал мекунад, балки 
воситаи калидии ифодаи иродаи шаҳрвандон ба шумор меравад, ки 
зарурати такмил ва рушди пайвастаи онро муайян месозад. Динамикаи 
рушди низоми интихоботй мутобиқшавии онро ба‘ шароити 
тағйирёбандаи сиёсӣ-ҳуқуқӣ инъикос мекунад, ки дар ин замина,

7



масъалаҳои шаффофият ва одилонаи расмиёти интихоботй аҳаммияти 
махсус пайдо менамоянд. Таъмини ошкорбаёнӣ ва қонуният дар ҷараёни 
интихобот дар кафолати ҳуқуқи конститутсионии шаҳрвандон барои 
иштирок дар идоракунии давлат нақши ҳалкунанда дорад, зеро он ба ҳар 
як щахс имконият медиҳад, ки ҳуқуқи худ - интихоб кардан ва интихоб 
шудан ба мақомоти ҳокимиятро амалй намоянд.

Зербоби сеюми боби дувум ба масъалаи «Вазъи ҳуқуқии номзадон ба 
мансаби Президенти Ҷумҳурии Тоҷикистон» бахшида шудааст. Аз нигоҳи 
муаллиф диссертатсия мақоми ҳуқуқии номзад маҷмуи ҳуқуқ ва 
ухдадориҳоро дар бар мегирад, ки бо Конститутсияи Ҷумҳурии 
Тоҷикистон, Қонуни конститутсионй «Дар бораи интихоботи Президенти 
Ҷумҳурии Тоҷикистон» ва дигар санадҳои меъёрии ҳуқуқӣ танзим 
мегарданд. Ин мақом номзадро вазифадор менамояд, ки дар ҷараёни 
маъракаи интихоботӣ принсипҳои шаффофият, ростқавлй ва риояи 
қонунро эҳтиром намряд.

Боби сеюми диссертатсия «Таҳлили муқоисавӣ-ҳуқуқии раванди 
интихоботи Президенти Ҷумҳурии Тоҷикистон ва давлатҳои ИМД» ном 
гирифта аз ду зербоб иборат мебошад. Зербоби аввали боби севуми 
диссертатсия «Хусусиятҳои хоси баргузории ҷараёни интихоботи 
Президенти Ҷумҳурии Тоҷикистон»-ро баррасй мекунад. Муаллиф дар ин 
бахши кор чунин зикр менамояд, ки аз нуқтаи назари илми ҳуқуқшиносӣ, 
ташкили интихобот ва раванди баргузории он, аз ҷумла, интихоботи 
президента, бо раванди интихоботй зич алоқаманд аст. Ин раванд 
маҷмуи санадҳои меъёрӣ-ҳуқуқиеро дар бар мегирад, ки қоидаҳои 
баргузории интихобот, принсипҳои интихоботро, аз қабили умумият, 
баробарӣ, овоздиҳии пинҳонӣ, ихтиёрии иштирок ва ҷавобгарӣ барои 
қонунвайронкуниҳоро, ки ба чунин ҳуқуқвайронкуниҳо тақаллуб, хариду 
фурӯши овозҳо ва дигар намудҳои қонунвайронкунӣ дохил мешаванд, 
муайян месозад. Интихобот ҳамчун пайванди миёни ҷомеа ва давлат амал 
мекунад, зеро маҳз, тавассути он иродаи мардум шакли ҳуқуқӣ гирифта, 
ба асоси идоракунии давлатй табдил меёбад. Дар ҷараёни раванди 
интихоботй, шаҳрвандон ҳуқуқи конститутсионии худро барои иштирок 
дар идоракунии давлат амалй менамоянд, ки ин ба рушди ҷомеаи 
шаҳрвандӣ ва баланд бардоштани фарҳанги сиёсй мусоидат мекунад.

Зербоби дувуми боби мазкур «Таҳлили муқоисавии ташкил ва 
баргузории интихоботи Президенти Ҷумҳурии Тоҷикистон ва 
мамлакатҳои хориҷӣ (ё давлатҳои пасошуравӣ)» унвон гирифтааст. 
Муаллиф дар ин қисмати кор чунин муайян менамояд, ки Президент дар 
аксарй кишварҳои Иттиҳоди Давлатҳои Мустақил (минбаъд - ИДМ) 
сарвари давлат ба ҳисоб меравад. Конститутсияҳои феълии ин кишварҳо 
мавқеи бартарии президентро дар низоми мақомоти ҳокимияти давлатӣ 
муқаррар намуда, мақоми ӯро ҳамчун сарвари давлат мустаҳкам 
менамоянд. Ин ҳолат дар сохти Қонуни асосӣ инъикос ёфтааст. 
Мустаҳкам шудани мақоми ҳуқуқии президенти кишвар дар сатҳи 
Конститутсия бояд ҳамчун далели мусбат эътироф карда щавад, зеро 
сатҳи конститутсионии мустаҳкамкунӣ танзими возеҳу равшани 
салоҳиятҳои шахси мушаххаси мансабдорро пешбинӣ намуда, имкони

шарҳи васеъ ва суйиистеъмол кардани онҳоро бар зарари демократия 
пешгирӣ менамояд.

Ҳаҷми рисола ба меъёрҳои муқарраршуда ҷавобгӯ буда, натиҷаҳои 
илмии он бо такя ба заминаи назариявӣ, қонунгузории амалкунанда ва 
таҷрибаи муқоисавй асоснок карда шудаанд.

Дар маҷмуъ, диссертатсия >аз ҷиҳати сохтор, ҳаҷм ва мазмун комилан 
анҷомёфта буда, метавонад ҳамчун тадқиқоти илмии мустақил ва дорои 
арзиши назариявию амалй арзёбй гардад.

10. Мутобиқати барасмиятдарории диссертатсия ба талаботи 
Комиссиям олии аттестатсионии назди Президенти Ҷумҳурии Тоҷикистон. 
Диссертатсия аз рӯйи шакл ва муҳтаво ба талаботи амалкунандаи 
Комиссияи олии аттестатсионии назди Президенти Ҷумҳурии Тоҷикистон 
пурра мутобиқат мекунад. Матн бо риояи меъёрҳои илмӣ таҳия гардида, 
дорои ҳамаи унсурҳои ҳатмӣ мебошад: муқаддима, бобҳои асосӣ, 
хулосаҳо, тавсияҳои амалӣ, рӯйхати адабиёт ва феҳристи нашрияҳои 
муаллиф. Тартиби истинодҳо, истифодаи сарчашмаҳои илмй, шакли 
пешниҳоди адабиёт ва ҷадвалу рӯйхатҳо ба меъёрҳои муқарраршуда 
мувофиқ мебошад. '

Барасмиятдарории диссертатсия бо риояи меъёрҳои услубй, 
қоидаҳои грамматикӣ ва академӣ иҷро гардида, талаботи Комиссияи 
олии аттестатсионй пурра таъмин шудааст.

11. Мутобиқати тахассуси илмии довталаб ба дараҷаи илмй. 
Тахассуси илмии довталаб - Олимзода Муҳаммадёр Абдулҳай ба 
ихтисоси илмии дархостшаванда 5.5.2 - Ҳуқуқи конститутсионй; ҳуқуқи 
мурофиаи судии конститутсионй; танзими ҳуқуқии ҳокимияти маҳаллӣ 
мувофиқат мекунад. Таҳиқоти диссертатсионӣ аз ин ҷиҳат қобили 
дастгирӣ мебошад.

12. Эродҳо ва ҳолатҳои баҳсталаб дойр ба диссертатсия.
Новобаста аз дастовардҳои назаррас ва аҳаммияти баланди илмӣ- 

амалии диссертатсия, он дорои як қатор ҳолатҳои баҳсталаб мебошад, ки 
асосан хусусияти ҷузъӣ доранд:

1. Диссертант бо мақсади такмили қонунгузорӣ (саҳ. 17) 
пешниҳод менамояд, ки Қонуни конститутсионии Ҷумҳурии 
Тоҷикистон «Дар бораи тартиби гузаронидани интихоботи мақомоти 
ҳокимияти давлатӣ ва худидоракунии маҳаллӣ дар Ҷумҳурии 
Тоҷикистон» қабул карда шавад. Ин пешниҳоди ӯ бар он асос аст, ки 
дар Конститутсияи Ҷумҳурии Тоҷикистон дарҷ гардидааст, ки 
масоиТи марбут ба баргузории интихоботи мақомоти ҳокимияти 
давлатй тавассути қонуни конститутсионй танзим мешавад. Бояд қайд 
намуд, ки дар сархати 5-6 моддаи 78 Конститутсия Ҷумҳурии 
Тоҷикистон чунин меъёр дарҷ гардидааст:

“Тартиби ташкил, ваколат ва фаъолияти мақомоти маҳаллии 
ҳокимияти давлатиро қонуни конститутсионй танзим менамояд.

Мақомоти худидоракунии шаҳрак ва деҳот Ҷамоат аст, ки 
тартиби ташкил, ваколат ва фаъолияти онро қонун танзим менамояд”.

Хуб мешуд, ки муаллиф ҳангоми ҳимояи ошкорои диссертатсия 
андешаи худро оид ба ҳамин масъала асоснок менамуд.

2. Дар зербоби 1.1. муаллиф ташаккули падидаи интихоботи 
президентиро дар Тоҷикистон ба ду давра ҷудо намудааст: давраи аввал, 
аз соли 1990 то соли 1992; давраи дуюм, аз соли 1994 то инҷониб. Дар 
давраи аввал муаллиф ба қабули Эъломияи истиқлоли ҶШС Тоҷикистон 
аз 24 августи соли 1990 ва Қарори Шурой Олии ҶШС Тоҷикистон аз 9 
сентябри соли 1991 «Дар хусуси дохил кардани тағйироту иловаҳо ба 
Эъломияи истиқлоли Тоҷикистон», Изҳороти Шурой Олии ҶШС 
Тоҷикистон «Дар бораи Истиқлоли давлатии Ҷумҳурии Тоҷикистон аз 9 
сентябри соли 1991» ва ба Қонуни Ҷумҳурии Тоҷикистон «Дар хусуси 
таъсиси вазифаи Президента ҶШС Тоҷикистон ва тартиби интихоби ӯ» 
аз 29 ноябри соли 1990 таваҷҷуҳ намудааст. Аммо дар диссертатсия ба 
Қонуни Ҷумҳурии Тоҷикистон "Дар бораи интихоботи Президента 
Ҷумҳурии Тоҷикистон" аз 10 сентябри соли 1991 таваҷҷуҳ зоҳир 
нагардидааст. Ҳол он, ки дар асоси ин қонун 24 ноябри соли 1991 аввалин 
интихоботи умумӣ вобаста ба мансаби Президенти Ҷумҳурии Тоҷикистон 
гузаронида шудааст.

3. Зербоби 3.2. дорой таҳлили муқоисавии ташкил ва баргузории 
интихоботи Президенти ҶумҳуриичТоҷикистон ва давлатҳои пасошуравй 
мебошад. Бо вуҷуди ин, таҳлили муқоисавӣ, ки бояд равшан нишон 
диҳад, чӣ гуна фарқиятҳо ва умумиятҳо байни низомҳои интихоботии 
давлатҳои пасошуравй ҷой доранд, дар шакли пурра ва фарогир баён 
нагардидааст. Ҳамчунин, баррасии ҷанбаҳои амалй, аз ҷумла таҷрибаи 
баргузории интихобот, мушкилоти татбиқи қонунгузорӣ, таъсири 
омилҳои сиёсй ва фарҳангй ба ин равандҳо, ки барои муқоисаи 
ҳамаҷониба заруранд, махдуд боқӣ мондааст.

Бо вуҷуди ин эродҳо, ҳамаи нуқсонҳои зикршуда хусусияти ҷузъӣ 
дошта, ба сатҳи умумии илмй ва арзиши амалии кори анҷомшуда таъсири 
ҶИДДӢ намерасонанд. Баръакс, ба назар гирифтани онҳо дар таҳқиқоти 
минбаъдаи муаллиф метавонад барои мукаммалсозии бештар ва тавсеаи 
самтҳои нави тадқиқот хидмат намояд.

Автореферата диссертатсия тибқи тартиби муқарраргардида барои 
дарёфти дараҷаи илмии номзади илмҳои ҳуқуқшиносӣ таҳия гардида, 
мазмуни асосии кори таҳқиқотро инъикос менамояд ва дар он натиҷаҳои 
назарраси илмй асоснок гардида, шарҳи пурраи худро ёфтаанд.

13. Хулосаи умумй оид ба диссертатсия. Хулоса, диссертатсияи 
Олимзода Муҳаммадёр Абдулҳай дар мавзуи «Асосҳои ҳуқуқй- 
конститутсионии интихоботи Президенти Ҷумҳурии Тоҷикистон» барои 
дарёфти дараҷаи илмии номзади илмҳои ҳуқуқшиносӣ аз рӯйи ихтисоси 
5.5.2 - Хуқуқи конститутсионӣ, ҳуқуқи мурофиаи судии конститутсионӣ, 
танзими ҳуқуқии ҳокимияти маҳаллй дар сатҳи зарурии илмӣ анҷом ёфта, 
аз ҷиҳати мазмун ба талаботи мавҷуда мувофиқ мебошад. Диссертатсия 
ба талаботи Комиссияи олии аттестатсионии назди Президенти Ҷумҳурии 
Тоҷикистон мувофиқ буда, муаллифи он ба дарёфти дараҷаи илмии 
номзади илмҳои ҳуқуқшиносӣ аз рӯйи ихтисоси 5.5.2 - Ҳуқуқи 
конститутсионй, ҳуқуқи мурофиаи судии конститутсионӯ, танзими 
ҳуқуқии ҳокимияти маҳаллӣ сазовор аст.

Тақризи муассисаи пешгбар дар асоси муқаррароти бандҳои 76-79, ва 
81-и Тартиби до дани дараҷаҳои илмӣ, ки бо Қарори Ҳукумати Ҷумҳурии 
Тоҷикистон аз 30 июни соли 2021, №267 тасдиқ гардидааст, таҳия ва 
пешниҳод шудааст.

Тақризи муассисаи тақриздиҳанда аз ҷониби Каримзода Умар Карим 
- номзади илмҳои ҳуқуқшиносӣ, дотсент, сардори кафедраи фанҳои 
давлатӣ-ҳуқуқии факултети № 2 Академияи ВКД Ҷумҳурии Тоҷикистон 
омода карда шуда, он дар ҷаласаи кафедраи фанҳои давлатӣ-ҳуқуқии 
факултети № 2 Академияи ВКД Ҷумҳурии Тоҷикистон муҳокима ва 
ҷонибдорй карда шудааст. Дар ҷаласаи кафедра иштирок доштанд: 12 
нафар. Натиҷаи овоздиҳӣ: «тарафдор» - 12 нафар, «зид» - 0 нафар, 
«бетараф» - 0 нафар.

Протоколи № 6 аз 12 январи соли 2026.

Раискунандаи ҷаласа,'
номзади илмҳои ҳуқуқшиносй, дотсент, 
сардори факултети № 2, дотсенти кафедраи 
фанҳои давлатй-ҳуқуқии
факултети № 2 Академияи ВКД
Ҷумҳурии Тоҷикистон

Ташхисгар,
номзади илмҳои ҳуқуқшиносй, дотсент, 
сардори кафедраи фанҳои давлатй-ҳуқуқии 
факултети № 2 Академияи ВКД
Ҷумҳурии Т оҷикистон

Котиби ҷаласа,
номзади илмҳои ҳуқуқшиносй,
профессори кафедраи фанҳои давлатӣ-ҳуқуқии
факултети № 2 Академияи ВКД
Ҷумҳурии Тоҷикистон Aw2

Мансурзода А.М.

Каримзода У. К.

Қодирзода Ғ.Н.

Имзоҳои «Мансурзода А.М., Каримзода У.К. ва Қодирзода Ғ.Н.»-ро
тасдиқ менамоям: ь /к^:ӯ,

/ сардори шуъбаи кадрҳои
Академияи ВКД Ҷумҳурии ТоҷикирЩш^ 
подполковники милитсия
«М>> _JLh£qJlu__ соли 2026 ’

(j

Саидзода А.Р.

Суроға: 734024, ш. Душанбе, кучаи Мастонгулов 3; тел.: (+992 37) 226-60-42; Факс: 
(+992 37) 226-60-43; сомона: www.avkd.tj; E-mail: avkdtj@mail.ru.

